
Aplikasaun pena multa ba kazu ho natureza violénsia doméstika presiza haree ba rekizitus
iha artigu 38 husi Lei Kontra Violénsia Doméstika

Aplikasaun pena multa ba kazu ho natureza violénsia doméstika presiza konsidera rekizitus sira
ne’ebé estabelese iha artigu 38 husi Lei Kontra Violénsia Doméstika (LKVD) nu’udar provizaun
ne’ebé espesifiku liu relasiona ho krime violénsia doméstika.

“Tribundl tenke asegura katak desizaun sira iha kazu violénsia doméstika kumpri ho artigu sira
iha Lei Kontra Violénsia Doméstika no orientadu ba prevensaun violénsia doméstika iha futuru,”
dehan Diretor Ezekutivu JSMP, Luis de Oliveira Sampaio.

Iha kazu balun, Tribunal iha opsaun atu aplika pena multa nu’udar pena prinsipdl tuir artigu 75
Koédigu Penal. Maibé iha kazu sira ne’ebé envolve violénsia doméstika, aplikasaun pena multa
tenke konsidera rekizitus tuir artigu 38 hosi LKVD.

Ida-ne’e importante atu asegura katak Tribundl kumpri provizaun sira iha lei aplikdvel no
asegura katak desizaun tribunal nian iha kbi’it atu prevene krime seluk iha futuru no asegura
bein-estar iha sosiedade.

Artigu 38 LKVD kona-ba hili no halo determinasaun ba pena define katak:

(1) Tribunal bele troka pena prizaun ba pena selu multa bainhira tuir presupostu sira hotu ne’ebe
hakerek iha artigu 67 husi Kodigu Penal :
* bainhira garantia kona-ba seguransa ba vitima,
* bainhira agresor hatan hodi tuir tratamentu ka akompafiamentu husi servisu apoiu ba
vitima, no
* bainhira ne’e hanesan vantajen hodi mantein unidade familiar.

(2) Arguidu bele mods hetan kondenasaun ba pena asesoria hanesan bandu atu kontaktu ho vitima
ho periodo masimu tinan tolu, bainhita konsidera katak pena prinsipal la to’o hodi prevene katak
aktu hanesan bele akontese.

JSMP observa katak iha kazu violénsia doméstika sira ne’ebé Tribunal sira aplika pena multa,
Tribunadl la halo tuir rekizitus ne’ebé define iha artigu 38 LKVD. Tha kontestu atuél, Timor-Leste
seidauk iha kondisaun sira atu orienta arguidu “tuir tratamentu ka akompafiamentu hosi servisu
apoiu ba vitima”. JSMP fiar katak durante ne’e Tribunal sira falla atu identifika kondisaun sira
ne’e antes deside hodi aplika pena multa ba arguidu sira iha kazu violénsia doméstika. Tanba
ne’e pena multa sira ne’ebé durante ne’e Tribunal aplika ba arguidu iha kazu violénsia doméstika
la implementa Artigu 38 husi LKVD tanba la halo tuir rekizitus sira ne’ebé lei haruka.



LKVD sublifia importansia kona-ba protesaun no seguransa ba vitima no sirkunstansia relevante
sira ba prevensaun. Tanba ne’e, Tribundl mos tenke avalia profundamente situasaun psikoldjia
no sosidl vitima nian antes foti desizaun no aplika pena relevante sira atu asegura pena/sentensa
ne’e reflete nesesidade vitima nian.

Vitima tenke sente komfortavél no seguru atu kontinua hela hamutuk ho arguidu/kondenadu no
garantia katak arguidu (kondenadu) nia promesa ne’ebé nia deklara iha tribundl katak sei la
repete ninia hahalok no arguidu kumpre duni. Se tribundl konsidera katak pena multa mak
preferavel liu, tribundl tenke kumpri kondisaun sira ne’ebé definidu iha artigu 38 LKVD.

JSMP sublifia ona preokupasaun sira ne’e iha JSMP ninia relatériu ho titulu “Aplikasaun
sentensa alternativa iha kazu violénsia doméstika iha Tribunal Distrital Oe-cusse-2015"
katak prosesu julgamentu no sentensa bele realiza ho objetivu oioin. Ne’e inklui: asegura vitima
nia seguransa; fo kastigu ba arguidu; dezamina arguidu husi hahalok hanesan iha futuru;
dezamina komunidade iha-jeral husi hahalok krime; no fasilita reabilitasaun no reintegrasaun ba
arguidu iha komunidade.

Prinsipiu sentensa hirak ne’e presiza sai hanesan matadalan ba Tribunil wainhira sira foti
desizaun, no tenke esplika ho klaru ba arguidu no vitima. Aleinde ne’e, Kodigu Penal define
rekerementu espesifiku sira wainhira Tribunal atu hatun tipu sentensa oioin. Liuliu wainhira
Tribundl deside atu substitui pena prizaun ho suspensaun ka pena multa iha kazu violénsia
doméstika, importante atu haree ba prinsipiu sentensa, rekerementu espesifiku iha LKVD no
sirkunstansia tniku iha kada kazu.

